
Textus Latinus

Ad secundum sic proceditur. Videtur quod relatio
in Deo non sit idem quod sua essentia. Dicit enim
Augustinus, in V de Trin., quod non omne quod
dicitur in Deo, dicitur secundum substantiam. Dic-
itur enim ad aliquid, sicut pater ad filium, sed haec
non secundum substantiam dicuntur. Ergo relatio

non est divina essentia.
[29622] 12 q. 28 a. 2 arg. 2

Praeterea, Augustinus dicit, VII de Trin., omnis res
quae relative dicitur, est etiam aliquid excepto rela-
tivo; sicut homo dominus, et homo servus. Si igitur
relationes aliquae sunt in Deo, oportet esse in Deo
aliquid aliud praeter relationes. Sed hoc aliud non
potest esse nisi essentia. Ergo essentia est aliud a re-

lationibus.
[29623] It q. 28 a. 2 arg. 3

Praeterea, esse relativi est ad aliud se habere, ut dic-
itur in praedicamentis. Si igitur relatio sit ipsa div-
ina essentia, sequitur quod esse divinae essentiae sit
ad aliud se habere, quod repugnat perfectioni divini
esse, quod est maxime absolutum et per se subsistens,
ut supra ostensum est. Non igitur relatio est ipsa

essentia divina.

[29624] 12 q. 28 a. 2s. c.

Sed contra, omnis res quae non est divina essentia,
est creatura. Sed relatio realiter competit Deo. Siergo
non est divina essentia, erit creatura, et ita ei non erit
adoratio latriae exhibenda, contra quod in praefa-
tione cantatur, ut in personis proprietas, et in maies-

tate adoretur aequalitas.
[29625] I2 q. 28 a. 2 co.

Respondeo dicendum quod circa hoc dicitur
Gilbertus Porretanus errasse, sed errorem suum
postmodum in Remensi Concilio revocasse. Dixit
enim quod relationes in divinis sunt assistentes, sive

extrinsecus affixae.

